
Annotatsiya. Axborotlashgan ta’lim muhitida talabalarning mustaqil ish 

faoliyatini rejalashtirish, tashkil qilish va buning uchun barcha zaruriy shart-

sharoitlarni yaratish, dars mashgʻulotlarida talabalarni oʻqitish paytida ularni koʻproq 

oʻqishga oʻrgatish, bilim olish yoʻllarini koʻrsatish, mustaqil ish faoliyati uchun 

yoʻllanma berish, oliy ta’lim muassasasining asosiy vazifalaridan biri hisoblanadi. 

Kalit soʻzlar. Oʻquv jixozlari, texnika vositalari, oʻquv dasturi, darslik, 

axborot, axborot texnologiyalari, mustaqil ish, aqliy faoliyat, integratsiya. 

Аннотация. Планирование, организация самостоятельной работы 

студентов в информированной образовательной среде и создание для этого всех 

необходимых условий, научить студентов больше учиться во время занятий, 

видеть способы получения знаний, показывать, давать направление на 

самостоятельную работу – одна из основных задач учебного заведения. высшее 

учебное заведение. 

Ключевые слова. Учебное оборудование, технические средства, учебная 

программа, учебник, информация, информационные технологии, 

самостоятельная работа, мыслительная деятельность, интеграция. 

Abstract. Planning, organizing independent work of students in an informed 

educational environment and creating all the necessary conditions for this, teaching 

students to study more during classes, seeing ways to gain knowledge showing, 

giving a referral for independent work is one of the main tasks of a higher education 

institution. 

KIRISH 

Tajribalar shuni koʻrsatadiki, axborotlashgan ta’lim muhitida talaba mustaqil 

ravishda shugʻullansa va oʻz ustida tinimsiz ishlasagina bilimlarni chuqur 

oʻzlashtirishi mumkin. Talabalarning asosiy egallashi lozim boʻlgan malakalari 

mustaqil ish faoliyati jarayonidagina shakllanadi, mustaqil faoliyat koʻrsatish 

qobiliyati rivojlanadi va ularda ijodiy ishlashga qiziqish paydo boʻladi. 

Tajribalar jarayonida oliy ta’lim tizimida mustaqil ish faoliyatini 

takomillashtirishning mavjud xolati, samaradorligini oshirish yullari, 

texnologiyalardan foydalanish imkoniyatlari, respublika va xorij olimlarining ilmiy-

tadqiqot ishlari tahlil qilindi hamda quyidagilarga ahamiyat berish kerakligi 

ta’kidlandi: matematikadan mustaqil ish faoliyatining maqsad va mazmunini aniqlab 

olish; talabalarning egallashi lozim boʻlgan malakalarni mustaqil egallaganlik 

darajasini aniqlash mezonlarini ishlab chiqish, monitoringini olib borish hamda bilim 

va kasbiy maxoratlarini egallash sifatini baxolash uchun ogʻzaki savol-javob, yozma 

ish, test topshiriqlarini ishlab chiqish; turli shakldagi test topshiriklarini tuzishda 

yaratilgan invariant testlar texnologiyasidan, muammoli oʻqitish shakllaridan, 

interaktiv metodlardan foydalanish va amaliyotga joriy etish. Mustaqil ish faoliyatini 

amalga oshirish imkonini beradigan obektiv shart-sharoitlarni yaratish (zamonaviy 

oʻquv jixozlari, texnika vositalari, oʻquv dasturi, darslik, oʻquv hamda metodik 

qoʻllanmalar, koʻrgazmali qurollar); matematika fani oʻqituvchilarining pedagogik 

bilimi va maxoratlarini oshirib borish, pedagogik texnologiyalar nazariyasiga oid 

ma’lumotlar berish, maxsus bilimlarini rivojlantirish, mustaqil ish faoliyatini 

takomillashtirishga yangicha texnologik yondashuvni qaror toptirish; matematikadan 

mustaqil ish faoliyatining metod, shakl va vositalarini qoʻllash; mashgʻulotlarni 

oʻtkazishga jiddiy tayyorgarlik koʻrish vazifalarini amalga oshirish belgilandi. 

Nazariya va amaliyot oʻrtasida bogʻliklikni aniqlashda, amaliy mashgʻulotlar 

muhimligi, bu talabalardan amaliy koʻnikma, malakalarni talab qilishi hamda 

quyidagi mustaqil ish faoliyatini takomillashtirishda mashqlar orqali amalga 

oshirilishi ta’kidlandi: oldingi darsning ma’lumotlari bilan bogʻlik muammolarni hal 

qilish; namunaviy masalalardan farqli masalalarni yechish; boshqa fanlardagi 

ma’lumotlar bilan bogʻlik masalalarni izlab, yechim topish; teorema, qoidalarni 

qoʻllab, mustaqil masalalar va ifodalarni tuzish; boshqalardan farqli xodisalarni 

tushuntirish, bir necha xodisalarni solishtirish orqali, farqni va oʻxshash tomonlarini 

asoslab berish; xatolarni tuzatish, bartaraf etish ustida ishlash; material, chizma, 

jadvallarni tayyorlash; darslarda referat, ma’ruzalarni yozish. 

Axborotlashgan ta’lim muhitida matematika fanidan ma’ruza mavzusi va 

materiali boʻyicha mustaqil ish faoliyati: ma’ruzada bayon qilingan asosiy 

tushunchalar, muhim matematik masalalarni idrok etish va anglab olish uchun 

ma’ruzadan keyin oʻz yozuvlari (konspekti) ni tartibga keltirish, tavsiya etilgan oʻquv 

adabiyotlari, elektron adabiyotlari birinchi manbalarni oʻrganish bilan oʻz 

yozuvlariga tuzatishlar kiritish va toʻldirish, oʻqilgan manbalardan qoʻshimcha 

matnlar olish. 

Axborotlashgan ta’lim muhitida matematika fanidan amaliy mashgʻulotlarga, 

seminar va laboratoriya ishlariga tayyorgarlik sohasida mustaqil ish faoliyatini 

takomillashtirish: axborotlarni tartibga keltirish, savollar tuzish, javoblar hozirlash, 

oʻquv mashgʻuloti loyihalarini tuzish, savol - javoblarga, muhokamada qatnashishga, 

amaliy ishlarni bajarishga tayyorlanish. 

Axborotlashgan ta’lim muhitida matematika fanidan referatlar, ma’ruzalar, 

kurs ishlarini yozish boʻyicha oʻquv - biluv topshiriqlarini bajarish boʻyicha mustaqil 

ish faoliyati. 

Axborotlashgan ta’lim muhitida matematika fanidan nazorat ishlari (joriy, 

oraliq, yakuniy nazorat ishlari) sohasida oʻquv - biluv topshiriqlarini bajarishga doir 

mustaqil ish faoliyati. 

Axborotlashgan ta’lim muhitida matematika fanidan malakaviy amaliyotlar 

bilan bogʻliq oʻquv - biluv topshiriqlarini mustaqil bajarish: pedagogik amaliyot, 

ishlab chiqarish amaliyoti bilan bogʻliq oʻquv-biluv topshiriqlari shular jumlasiga 

kiradi. 

Axborotlashgan ta’lim muhitida matematika fanidan maxsus kurs va maxsus 

seminarlarni oʻrganish bilan bogʻliq mustaqil ish faoliyati: ma’ruza mavzusiga doir 

adabiyotlarni oʻqib, oʻrganib, biror masala boʻyicha matn tayyorlash, ma’ruza 

oʻqishga hozirlanish kabilar. 

Xulosa. Oliy ta’limda axborotlashgan ta’lim muhitida matematika fanidan 

mustaqil faoliyatining shakllari, metodlari xilma xil boʻlib, fanni (sohani) mustaqil 

oʻrganishning negizi hisoblanadi: ilmiy adabiyotlarni annotatsiya qilish, birlamchi 

manbalar boʻyicha konspekt tuzish, referat va ma’ruza yozish, kurs ishi va bitiruv 

malakaviy ishlarini bajarish, auditoriyadan tashqari paytda tajriba oʻtkazish hamda 

olingan miqdoriy natijalarni ham miqdor, ham sifat jihatidan tahlil qilish va 

boshqalar. Biroq nazariy va eksperimental variantdagi kurs hamda bitiruv ishlari 

oʻziga xosligi, matematik xulosalari koʻlami va asoslanganlik darajasi bilan bir 

biridan keskin tafovutlanib turadi. 

